
Նախագիծ
--------------------
Արձանագրային

«Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ կատարելու մասին» և «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի փաթեթի վերաբերյալ Հայաստանի  Հանրապետության  կառավարության եզրակացության նախագծի 
մասին
----------------------------------------------------------------------------------

Հավանություն տալ «Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ կատարելու մասին» և «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի փաթեթի վերաբերյալ Հայաստանի Հանրապետության կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային ժողով:

Դ. Սարգսյան




Ամալյա Ենգոյան ___________________ ,,         ,, նոյեմբերի 2013 թ.
Վիգեն Կտիկյանին _________________ ,,         ,, նոյեմբերի 2013 թ.
Արթուր Սարգսյան __________________ ,,         ,, նոյեմբերի 2013 թ.
ՆԱԽԱԳԻԾ
----------------

  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                         ԱԶԳԱՅԻՆ   ԺՈՂՈՎԻ    ՆԱԽԱԳԱՀ
							պարոն ՀՈՎԻԿ ԱԲՐԱՀԱՄՅԱՆԻՆ



Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակացությունը Հայաստանի Հանրապետության Ազգային Ժողովի պատգամավորներ Գալուստ Սահակյանի, Հերմինե Նաղդալյանի, Վոլոդյա Բադալյանի և Մնացական Մնացականյանի` օրենսդրական նախաձեռնության կարգով ներկայացրած «Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ կատարելու մասին» և «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի փաթեթի (Պ-388-19.11.2013-ՖՎ-010/0 և Պ-3881-19.11.2013-ՖՎ-010/0) վերաբերյալ:
Առաջարկում ենք «Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի 2-րդ հոդվածը շարադրել հետևյալ խմբագրությամբ`
«Սույն օրենքն ուժի մեջ է մտնում 2014 թվականի հունվարի 1-ից»:
Միաժամանակ տեղեկացնում ենք, որ «Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի 2-րդ հոդվածիը հեղինակների կողմից առաջարկված խմբագրությամբ ընդունելու դեպքում, անհրաժեշտություն կառաջանա  ՀՀ 2013 թվականի պետական բյուջեում և ՀՀ կառավարության 2012 թվականի դեկտեմբերի 20-ի N 1616-Ն որոշման մեջ փոփոխությունները կատարել մինչև տարեվերջ: 
Նախագծերն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքով սահմանված օրենսդրական տեխնիկայի կանոններին, մասնավորապես.
ա) նախագծերի վերնագրում «փոփոխություններ» բառն անհրաժեշտ է փոխարինել «փոփոխություն» բառով՝ նկատի ունենալով, որ նախագծերում միայն մեկ փոփոխություն է նախատեսված, իսկ «փոփոխություն» բառից հետո անհրաժեշտ է լրացնել «և լրացում» բառը, քանի որ նախագծերում նախատեսված է նաև լրացում, 
բ) նախագծերի հոդվածների մասերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջներին:
Ելնելով շարադրվածից, Հայաստանի Հանրապետության կառավարությունը ներկայացված օրենքների նախագծերի փաթեթը ընդունելի կհամարի իր կողմից ներկայացված առաջարկության ընդունման դեպքում: 
Միաժամանակ հայտնում ենք, որ, ներկայացված օրենքների նախագծեր փաթեթը Հայաստանի Հանրապետության Ազգային ժողովում քննարկելիս, հարակից զեկուցմամբ հանդես կգա Հայաստանի Հանրապետության ֆինանսների նախարար Դավիթ Սարգսյանը:
Կից ներկայացվում են օրենքների նախագծերի կարգավորման ազդեցության գնահատման  եզրակացությունները:


    Հարգանքով`
ՏԻԳՐԱՆ ՍԱՐԳՍՅԱՆ

ՆԱԽԱԳԻԾ
Պ-388-19.11.2013-ՖՎ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵՏԱՅԻՆ ՀԱՄԱԿԱՐԳԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Հայաստանի Հանրապետության բյուջետային համակարգի մասին» Հայաստանի Հանրապետության 1997 թվականի հունիսի 24-ի ՀՕ-137 օրենքում՝ 
1) 17-րդ հոդվածի 2-րդ մասի «թ4» կետը «վճարը» բառից հետո լրացնել «եւ օգտագործման պարտադիր վճարը» բառերը. 
2) 5-րդ մասի «ժ» կետը ուժը կորցրած ճանաչել: 
Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը եւ տարածվում է 2013 թվականի հունվարի 1-ից հետո ծագած հարաբերությունների վրա: 
  

ՆԱԽԱԳԻԾ
Պ-3881-19.11.2013-ՖՎ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության 2012 թվականի դեկտեմբերի 5-ի ՀՕ-222-Ն օրենքում՝ 
1) 10-րդ հոդվածի 8-րդ կետում «օգտագործման վճարների» բառերը փոխարինել «օգտագործման պարտադիր վճարների» բառերով: 
2) օրենքի հավելված թիվ 7-ի աղյուսակ 2-ի վերնագրում «օգտագործման» բառից հետո լրացնել «պարտադիր» բառը: 
Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը եւ տարածվում է 2013 թվականի հունվարի 1-ից հետո ծագած հարաբերությունների վրա: 
  
ՏԵՂԵԿԱՆՔ
« Հայաստանի  Հանրապետության  բյուջետային  համակարգի  մասին »  եւ  «Հայաստանի  Հանրապետության  2013 թվականի պետական  բյուջեի մասին » Հայաստանի Հանրապետության օրենքներում  փոփոխություններ կատարելու մասին  ՀՀ օրենքների  նախագծերի  ընդունման  հիմնավորման 
Նախագծերի  ընդունումը հիմնավորում է գործող իրավական ակտերում առկա հակասությունները վերացնելու, ինչպես  նաեւ  ՀՀ պետական բյուջեի  հարկային եկամուտներն ավելացնելու նպատակով: 
Համաձայն «Էլեկտրոնային հաղորդակցության մասին » ՀՀ օրենքի 17.1 հոդվածի 6-րդ մասին՝ «Ռադիոհաճախականության  օգտագործմամ պարտադիր  վճարը  սահմանվում է տարվա համար եւ ենթակա է վճարման յուրաքանչյուր եռամսյակի համար հավասարաչափ  մինչեւ տվյալ եռամսյակին հաջորդող ամսվա 25-ը ներառյալ»: Սակայն « Հայաստանի  Հանրապետության բյուջետային համակարգի մասին » ՀՀ օրենքի 17-րդ հոդվածի 5-րդ մասի «Ժ» կետով  սահմանված է,  ինչպես  նաեւ « 2013 թվականի  պետական  բյուջեի  մասին»  ՀՀ օրենքի 10-րդ հոդվածի 8-րդ կետով եւ նույն  օրենքի  հավելված թիվ  7-ի աղյուսակ 2-ի վերնագրում նշված է «ռադիոհաճախականության  օգտագործման վճար »  հասկացությունը, որը համարվում է այլ հարկային եկամուտ: 
Ելնելով վերոգրյալից՝ անհրաժեշտություն է առաջացել օրենսդրորեն վերացնելու իրավական ակտերի միջեւ առկա հակասությունը՝ « Հայաստանի  Հանրապետության բյուջետային համակարգի մասին»  եւ « Հայաստանի Հանրապետության 2013 թվականի պետական բյուջեի մասին » ՀՀ օրենքներում  համապատասխան փոփոխություններ կատարելու միջոցով: 

	Հոդված 17.
	Պետական բյուջեի եկամուտների աղբյուրները


 
1. Պետական բյուջեի եկամուտների աղբյուրներն են՝ 
ա) հարկային եկամուտները.
բ) պետական տուրքերը. 
գ) (կետն ուժը կորցրել է 22.12.10 ՀՕ-258-Ն)
դ) պաշտոնական դրամաշնորհները.
ե) այլ եկամուտներ:
2. Հարկային եկամուտներ են`
ա) ավելացված արժեքի հարկը.
բ) ակցիզային հարկը.
գ) շահութահարկը.
դ) եկամտային հարկը.
ե) գույքահարկը` համայնքի վարչական տարածքից դուրս գտնվող գույքի համար.
զ) հողի հարկը` 
համայնքի վարչական տարածքից դուրս գտնվող հողի համար.
է) հաստատագրված վճարները.
ը) մաքսատուրքերը.
թ) բնապահպանական և բնօգտագործման վճարներ.
թ1) (կետն ուժը կորցրել է 30.04.13 ՀՕ-45-Ն)
թ2) ճանապարհային վճարը.
թ3) հանրային ծառայությունների կարգավորման պարտադիր վճարը.
թ4) ռադիոհաճախականության օգտագործման թույլտվության տրամադրման (գործողության ժամկետի երկարաձգման) պարտադիր վճարը եւ օգտագործման պարտադիր վճարը.
թ5) (կետն ուժը կորցրել է 30.04.13 ՀՕ-45-Ն) 
թ6) (կետն ուժը կորցրել է 30.04.13 ՀՕ-45-Ն)
թ7) արտոնագրային վճարները. 
թ8) շրջանառության հարկը.
ժ) հարկային օրենսդրությունը խախտելու համար գանձվող տուգանքները և տույժերը` բացառությամբ օրենքով համայնքների բյուջեներ մուտքագրվող հարկերի գծով չվճարման համար գանձվող տուգանքների և տույժերի.
ժա) օրենքով պետական բյուջեին ամրագրված այլ հարկային եկամուտներ:
21. Պետական տուրքերն են օրենքով սահմանված պետական տուրքի տեսակները, բացառությամբ սույն օրենքի 281-րդ հոդվածով սահմանված` համայնքների բյուջեներին ամրագրված պետական տուրքի տեսակների:
3. (մասն ուժը կորցրել է 22.12.10 ՀՕ-258-Ն) 
4. Պաշտոնական դրամաշնորհներն են՝ 
ա) օտարերկրյա պետությունների և միջազգային կազմակերպությունների տրամադրած դրամաշնորհները. 
բ) այլ աղբյուրներից ստացվող պաշտոնական դրամաշնորհները: 
5. Այլ եկամուտներն են՝ 
ա) Հայաստանի Հանրապետության կենտրոնական բանկի ծախսերի և մասհանումների նկատմամբ եկամուտների, ինչպես նաև անշարժ գույքի պետական ռեգիստրի համակարգի ծախսերի նկատմամբ եկամուտների գերազանցումից մուտքերը.
բ) բանկերում և ֆինանսական հաստատություններում պետական բյուջեի ժամանակավոր ազատ միջոցների տեղաբաշխումից և դեպոզիտներից ստացվող տոկոսավճարները, պետական մարմինների կողմից երկրորդային շուկայում արժեթղթերով գործառնություններից ստացվող եկամուտները, իրավաբանական անձանց կապիտալում կատարված ներդրումներից ստացվող շահաբաժինները. 
գ) պետական հիմնարկների հաշվեկշիռներում հաշվառվող գույքի, համայնքների վարչական տարածքներից դուրս գտնվող պետական սեփականություն համարվող հողերի վարձակալության կամ կառուցապատման իրավունքի դիմաց գանձվող վարձավճարները.
դ) պետության կողմից տրված վարկերի օգտագործման դիմաց վճարները (տոկոսները).
ե) պետության սեփականություն համարվող, ինչպես նաև տիրազուրկ, ժառանգության իրավունքով, ֆիզիկական և իրավաբանական անձանցից նվիրատվության կարգով պետությանը որպես սեփականություն (այդ թվում` «սեփականության իրավունքից հրաժարում հօգուտ պետության» մաքսային ռեժիմով) անցած` հիմնական միջոց կամ ոչ նյութական ակտիվ չհանդիսացող գույքի օտարումից եկամուտները.
զ) տիրազուրկ, ժառանգության իրավունքով, ինչպես նաև ֆիզիկական և իրավաբանական անձանցից (բացառությամբ հանրապետության համայնքների, միջազգային կազմակերպությունների և օտարերկրյա պետությունների) նվիրատվության կարգով պետությանը որպես սեփականություն անցած դրամական միջոցները.
է) պետական վիճակախաղերի անցկացումից ստացվող եկամուտները.
ը) իրավախախտումների համար գործադիր և դատական մարմինների կողմից կիրառվող պատժամիջոցներից մուտքերը.
թ) օրենքով սահմանված դեպքերում պետական հիմնարկների կողմից առանց պետական տուրքի գանձման մատուցվող ծառայությունների կամ կատարվող գործողությունների դիմաց ստացվող (գանձվող) վճարները.
ժ) ռադիոհաճախականության օգտագործման վճարը. ուժը կորցրած ճանաչել:
ժա) (կետն ուժը կորցրել է 30.04.13 ՀՕ-45-Ն) 
ժբ) օրենքով և իրավական այլ ակտերով սահմանված՝ պետական բյուջե մուտքագրվող այլ եկամուտները:
(17-րդ հոդվածը խմբ., լրաց., փոփ. 26.12.97 ՀՕ-178, փոփ., խմբ. 08.02.00 ՀՕ-34, փոփ., լրաց., խմբ. 11.04.03 ՀՕ-541-Ն, լրաց., փոփ. 25.12.03 ՀՕ-63-Ն, փոփ. 20.05.05 ՀՕ-102-Ն, լրաց. 11.11.05 ՀՕ-226-Ն, խմբ., լրաց. 24.10.07 ՀՕ-224-Ն, փոփ. 22.12.10 ՀՕ-258-Ն, փոփ., լրաց. 30.04.13 ՀՕ-45-Ն)

Հոդված 10. Հաստատել՝
 
1) սույն օրենքի 7-րդ հոդվածով սահմանված բյուջետային հատկացումների բաշխումը՝ ըստ Հայաստանի Հանրապետության օրենսդիր, գործադիր և դատական իշխանության մարմինների՝ սույն օրենքի N 1 հավելվածի համաձայն.
2) Հայաստանի Հանրապետության 2013 թվականի պետական բյուջեից համայնքների բյուջեներին ֆինանսական համահարթեցման դոտացիաների ձևով տրամադրվող հատկացումների՝ ըստ օրենքով սահմանված գործոնների բաշխման ենթակա հետևյալ ընդհանուր գումարները՝ 
- «ա» գործոնով և 300-ից ոչ ավելի բնակիչ ունեցող համայնքներին տրամադրվող դոտացիայի ընդհանուր գումարը՝ 24,358,310.4 հազար դրամ, որից 300-ից ոչ ավելի բնակիչ ունեցող յուրաքանչյուր համայնքին տրամադրվող դոտացիայի տարեկան գումարը՝ 3,500.0 հազար դրամ,
- «բ» գործոնով տրամադրվող դոտացիայի ընդհանուր գումարը՝ 11,832,648.4 հազար դրամ.
3) համայնքների բյուջեներին օրենքով ֆինանսական համահարթեցման դոտացիաներ և Հայաստանի Հանրապետության օրենքների կիրարկման արդյունքում համայնքների 2011 թվականի բյուջեներում եկամուտների կորուստների փոխհատուցման նպատակով գումարներ տրամադրելու համար սույն օրենքի N 1 հավելվածով նախատեսված հատկացումների ընդհանուր ծավալների բաշխումը` ըստ առանձին համայնքների` սույն օրենքի N 2 հավելվածի համաձայն.
4) Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի համակարգի 2013 թվականի ծախսերի նախահաշիվը՝ 4,134,647.0 հազար դրամ գումարով` սույն օրենքի N 3 հավելվածի համաձայն.
5) սույն օրենքի 3-րդ հոդվածով սահմանված Հայաստանի Հանրապետության 2013 թվականի պետական բյուջեի դեֆիցիտի (պակասուրդի) ֆինանսավորման աղբյուրները` ըստ առանձին տարրերի` սույն օրենքի N 4 հավելվածի համաձայն.
6) «Ընկերությունների կողմից վճարվող բնապահպանական վճարների նպատակային օգտագործման մասին» Հայաստանի Հանրապետության օրենքին համապատասխան` բնապահպանական ծրագրերի իրականացման նպատակով Հայաստանի Հանրապետության 2013 թվականի պետական բյուջեից սուբվենցիաներ ստացող համայնքների ցանկը և այդ սուբվենցիաները տրամադրելու համար նախատեսված հատկացումների գումարները` սույն օրենքի N 5 հավելվածի համաձայն.
7) Հայաստանի Հանրապետության կենտրոնական բանկի 2013 թվականի վարչական ծախսերի նախահաշիվը՝ 6,099,967.4 հազար դրամ գումարով` սույն օրենքի N 6 հավելվածի համաձայն և կապիտալ ներդրումների առավելագույն սահմանաքանակը՝ 20,355,101.6 հազար դրամ.
8) ռադիոհաճախականության օգտագործման թույլտվության տրամադրման (գործողության ժամկետի երկարաձգման) պարտադիր վճարների օգտագործման պարտադիր վճարների և ռադիոհաճախականության օգտագործման վճարների չափերը` սույն օրենքի N 7 հավելվածի համաձայն:

